
З Днём З Днём 
Перамогі!Перамогі!

ЧЫТАЙЦЕ Ў НУМАРЫ:

В.А. замест 
старшыні
Кацэню прымусілі сыйсці. 
Выбарчую акругу вызвалілі.
І што далей?

Цяпло 
Вашаму дому
Чаму, нягледзячы 
на блізкасць ЦЭЦ-5, у дамах 
Свіслачы халодна. Жыхары 
патрабуюць выправіць 
сітуацыю да наступнага 
ацяпляльнага сезона.

Жарсці вакол 
“Августа”
Аднаўляюцца пратэсты 
супраць завода па вырабу 
хімічных сродкаў абароны 
раслін ЗАТ “Август-Бел”. 
Да пратэстаў выказалі 
намер далучыцца шэраг 
апазіцыйных партый. 

Не пі, сынок, віна 
азербайджанскага 
Агдаму
Барацьба з п’янствам 
на фоне росту продажу 
“чарніл”.
Асаблівасці антыалкагольнай 
кампаніі ў выкананні 
Пухавіцкага райвыканкаму.

Можна доўга спрачацца пра вайну і даказваць што і ў 
Нямеччыне і ў СССР кіраўнікі дзяржавы былі далёкія ад 

“святасці”. Гітлер праводзіў знішчэнне цэлых нацый. 
Сталін — свайго ўласнага народа. Але тыя, хто здабыў 
перамогу ваявалі не за “камуністаў” ці “айца народаў”. 

Яны разумелі, што можна па-рознаму ставіцца да ўлады. 
Але нельга не любіць Радзіму. Салдаты Перамогі ваявалі за 

сваю зямлю, за сваіх дзяцей, за сябе саміх. 
І нам, нашчадкам застаецца падзякаваць ім за Перамогу, 

за тое, што мы жывем. 
ДЗЯКУЙ Вам і са Святам ВЯЛІКАЙ ПЕРАМОГІ!

Напрыканцы году 
Пу ха віцкі райвыканкам 
сур’ёзна заклапаціўся пы-
таннем змены старшыні 
Свіслацкага пассавета 
Аляксандра Кацэні. Па-
водле нашай інфармацыі, 
прычынамі такой прагі 
сталі леташнія пратэсты 
жыхароў супраць пабу-
довы завода ЗАТ “Август-
Бел”, а таксама досыць 
самастойная пазіцыя Ка-
цэні шмат у якіх пытан-
нях.  Раённым чыноўні-
кам стаў патрэбны іншы 
“свой” чалавек. Да толькі 
працэс замены старшыні 
аказаўся значна цяжэ-
йшым чымсці ўяўлялі ў 
Мар’інай Горцы.

У выніку РВК сярод 
іншага, паставіў у віну 
пасялковаму выканкаму 
неналежнае ўтрыманне 
інфраструктуры (стан да-
рогаў, тратуараў і асвят-
лення і г.д.). Пікантнасць 
сітуацыі ў тым што на 
гэтыя мэты апошнія гады 
не выдзяляліся сродкі... 
самім Пухавіцкім РВК. 
Усяго Свіслацкага бюд-
жэта  хапала на ўтры-
манне будынку Савета да 
выплату заробкаў работ-
нікам. Астатнія даходы 

пасёлкаў Свіслач і Друж-
ны раён “забіраў сабе”.

З ініцыятывы Пухавіц-
кага РВК, цягам снежня-
студзеня двойчы склі-
каліся пазачарговыя сесіі 
пасялковага савета. З ад-
ным пытаннем парадаку 
— пераабранне старшыні 
Савета. І абодва разы 
дэпутаты прадэманс-
травалі “нелаяльнасць” 
— прагаласавалі супраць. 
У рэшце спадар Кацэня 
сам напісаў заяву пра сы-
ход і папрасіў дэпутатаў 
прагаласаваць. Просьба 
была задаволена. 

І тут узнікла іншая 
праблема. Пасля падвой-
нага запар галасавання 
супраць прапановаў “раё-
на” ні адзін з дэпутатаў не 
выклікаў даверу. Патрэб-
ны быў “новы дэпутат”. 
На пэўным моманце РВК 
нават прапанаваў Кацэні 
вярнуцца. Але той ужо 
меў іншае меньш нерво-
вае месца працы. 

Рашэнне знайшлі. У 
пачатку сакавіка нечакана 
складае свае паўнамоцт-
вы дэпутат Шычко Анна 
Ўладзіміраўна. Паводле 
“Свіслач:рэгіяналь-
ны партал” “Анну 
Ўл а д з і м і р а ў н у 
папрасілі гэтае 
зрабіць”.

На чарговай па-
зачарговай сэсіі савета 

дэпутаты задавальняюць 
заяву Анны Ўладзіміраў-
ны і прызначаюць дату 
выбараў па вызваленай 
акрузе на 16.05.2009. 
Але была дапушчана 
памылка: адпаведна за-
канадаўству прызначаць 
выбары трэ было на паз-
нейшую дату.

На памылку звярнуў 
увагу актывіст ПКБ са 
Свіслачы Сяргей Абразо-
ўскі. Чыноўнікі Пухавіц-
кага РВК, паглядзеўшы 
заканадаўства таксама 
прызналі памылку. Яны 
склікалі... пазачарговую 
сесію пассавета.  Сабра-
ныя дэпутаты большасцю 
галасоў адмянілі сваё ра-
шэнне пра прызначэнне 
датэрміновых выбараў.

Вынік — выбары не 
прызначаны. Старшыні 
Савета няма. Абавязкі 
старшыні выканкаму вы-
конвае першы намеснік..

Але, падобна, што такі 
стан рэчаў задавальняе 
райвыканкам. Няпэў-
насьць  у сваёй пасадзе 
— гэта дадатковы козыр 
у пытаннях кантролю і 
“паслухмянасьці”. 

У свеце й у Беларусі крыза. Шмат кажацца 
пра эканоміку, праблемы, сумныя перспек-
тывы. Да і кожны з нас ужо адчуў гэта. Ва ўсім 
свеце толькі лянівы сёння не крытыкуе дзеян-
ні ўладаў. Лаяць кіраўніцтва — модны trend, 
так бы мовіць. Аднак, мне асабіста даспадобы 
выраз аднаго з аўтараў ангельскай схемы вы-
хаду з крызы 70-х гадоў ХХ стагоддзя: “Мяне не 
цікавіць што ў нас кепска. Мяне цікавіць ШТО 
Вы ЗРАБІЛІ КАБ СТАЛА ЛЕПЕЙ?!”. Цяжкасці ва 
ўсе часы вымагалі дзеянняў, а не ляманту пра 
праблемы.

У нас, да жалю, і уладары і іх апаненты на 
ўсіх роўнях дзейнічаюць паводле старога анек-
дота пра сход у глухім калгасе: “На парадку дня 
2 пытання: рамонт страхі пуні ды пабудова ка-
мунізма. У звязку з адсутнасцю цвікоў апусцім 
пытанне №1 ды пачнем абмеркаванне другога”. 
І да той пары покуль усе мы “апускаем” рамонт 
страхі нічога пэўнага не атрымаецца.  Як вядо-
ма, дом будуецца з цаглінак. І жыццё таксама 
ёсць складнікам малых, часта незаўважных дзе-
янняў. Той жа адрамантаванай страхі.

Вышэй напісанае не азначае, што варта за-
быць на крытыку, на сваю пазіцыю. Калі бачыш 
праблемы — кажы адкрыта. Але прапануй і РАБІ 
штосці дзеля іх вырашэння. Можна крытыка-
ваць чыноўнікаў, а можна, акрэсліўшы прабле-
му, прапанаваць ім план дзеянняў. 

І калі ты жывеш у Свіслачы і Дружным, то 
варта задумвацца не толькі пра глабальныя пы-
танні “лібералізацыі Беларусі” ці Еўрапейскай 
палітыкі , але пра дзіцячую пляцоўку ў тваім два-
ры, працоўныя месцы для тваіх суседзяў, ацяп-
ленне твайго дома, дарогі без ям на дарозе ля 
твайго пад’езда. Малыя справы больш заўваж-
ныя. Заўважныя і іх “аўтары”.  Гэта — адказнас-
ць. І гэта, з аднаго боку, шлях для паляпшэння 
якасці свайго жыцця. А з другога — магчымасць 
атрымаць падтрымку суседзяў каб паспраба-
ваць пазней рэалізаваць свае ідэі ў большым 
масштабе.

У Беларусі здаўна была моцнай традыцыя 
талакі — калі ў разе патрэбы збіраліся суседзі і 
знаёмыя дзеля супольнай працы  на здзяйснен-
не агульных задумаў ці ў дапамогу адзін адна-
му. Можа варта не сварыцца, а склікаць талаку 
на давод да ладу жыцця ў Свіслачы да Дружным. 
А там, глядзіш, і да ўсёй краіны справа дойдзе.

Аднаўленне выдання “Свіслацкага Весніка” 
і ёсць спробай дзейнічаць: казаць праўду, дава-
ць слова тым, хто хоча рабіць няхай малыя але 
канкрэтныя справы. Таму на старонках выдан-
ня будзе надавацца слова усім: жыхарам рэгіё-
на, прадстаўнікам улады, іх апанентам. Галоўны 
крытэр — гаворка пра справы а не пошук віна-
ватых сярод нязгодных з табою.

З павагай, рэдактар “Свіслацкага Весніка”.

Час ляманту Час ляманту 
прайшоўпрайшоў В.А. В.А. замест 

старшыні
Высілкамі райвыканкаму старшыню 
пасялковага савета прымусілі сыйсці 
з пасады. Але паставіць “свайго” 
чалавека раёну аказалася не так лёгка

Аляксандар Кацэня не засмучаны 
стратай пасады. Ужо праз 2 дні 
па задавальнення ягонае заявы ён 
уладнакаўся на новае месца працы.

Пассавет двойчы 
галасаваў 
супраць 
прапановаў 
райвыканкаму

На пасяджэнні канг-
рэсу Міжнароднай фе-
дэрацыі хакею, які пра-
ходзіць у швейцарскім 
Берне, было прынятае 
рашэнне, што чэмпіянат 
свету 2014 году пройдзе 
ў Мінску.

У ходзе галасавання 
кандыдатуру Беларусі, 
якую прэзентавалі стар-
шыня федэрацыі хакея 
Ўладзімір Навумаў і га-
лоўны трэнер зборнай 
Глен Хэнлан, падтрымалі 
75 дэлегатаў.

Як і меркавалася, на-
шым галоўным супер-
нікам была Венгрыя, за 
гэтую краіну аддалі свае 
галасы 24 дэлегатаў. 
Латвія і Ўкраіна не ўс-
прымаліся ўсур’ёз.

Праз пяць гадоў най-
лепшых гульцоў све-
ту Беларусь прыме на 
«Мінск-Арэне», што да-
будоўваюць у Вяснянцы, 
а таксама ў новым пала-

цы, які пачалі ўзводзяць у 
Чыжоўцы.

«Гэтае першынства 
будзе не толькі стыму-
ляваць эканоміку, але 
падыме беларускі хакей 
на зусім іншы ўзровень. 
Нашы балельшчыкі хочу-
ць бачыць сваіх куміраў 
уласнымі вачыма», — 
сказаў У.Навумаў.

«Гэта найлепшы дзень 
у гісторыі беларускага 
хакею. Магчыма, найлеп-
шы дзень у беларускім 
спорце ўвогуле», — ска-
заў У.Ганчароў.

Бюджэт чэмпіянату 
складзе 11,4 мільёны 
даляраў, а Беларусь 
стане 18-ай краінай, 
якая прыме сусветнае 
першынства па ха-
кеі.

Беларусь па-
давала заяўку 
на правяд-
з е н н е 
ч э м -

піянатаў свету 2010 і 
2013 гадоў, але ўступіла 
Германіі (суадносіны га-
ласоў 18:89) і Швецыі 
(15:70).

Экс-міністр Навумаў 
паабяцаў, што ў дні чэм-
піянату свету Беларусь 
абвесціць бязвізавы 
рэжым для замежнікаў, 
якія захочуць трапіць на 
першынства. 

ТОЛЬКІ ДОБРЫЯ НАВІНЫТОЛЬКІ ДОБРЫЯ НАВІНЫ

8 мая Беларусь і Кітай 
падпісалі крэдытнае пагад-
ненне аб прадастаўленні 
кітайскага крэдыту ў паме-
ры 260 млн. еўра для ма-
дэрнізацыі Мінскай ЦЭЦ-5. 
Аб гэтым карэспандэнту 
БЕЛТА паведаміў намеснік 
міністра энергетыкі Бела-

русі Міхаіл Міхадзюк.
“Мы падпісалі крэдыт-

нае пагадненне з Дзяржаў-
ным банкам развіцця Кітая, 
асваенне сродкаў пачнецца 
ў бліжэйшы час, - сказаў ён. 
- Гэтыя сродкі будуць выка-
рыстаны на будаўніцтва су-
часнага парагазавага энер-

габлока магутнасцю 400 
МВт. Кітайскі бок рэалізуе 
праект пад ключ”. 

Новы энергаблок дас-
ць магчымасць павысіць 
эфектыўнасць вытворчасці 
электраэнергіі і забяспечы-
ць эканомію паліва. Завяр-
шыць яго стварэнне плану-
ецца да 2011 года.

Міхаіл Міхадзюк на-
гадаў, што беларускі бок 
у 2008 годзе падпісаў з 
Кітайскай нацыянальнай 
карпарацыяй па замежнаму 
эканамічнаму супрацоўніц-

тву кантракт на рэканс-
трукцыю Мінскай ЦЭЦ-5 на 
суму 260 млн. еўра. Аднак 
да апошняга часу не было 
яснасці што да крыніц фі-

нансавання работ. Падпіса-
нае пагадненне зняло гэтае 
пытанне: кітайцы будуць 
будаваць за сродкі кітайс-
кага крэдыта.  

Энэргетыкі 
з грашыма
Беларусь і Кітай падпісалі 
крэдытнае пагадненне аб 
прадастаўленні 260 млн. еўра 
для мадэрнізацыі Мінскай ЦЭЦ-5

Чэмпіянат — 
НАШ Беларусь стане гаспадыняй 

чэмпіянату свету па хакею 2014 года

Папа прыняў 
Лукашэнку

Асабістая аўдыенцыя 
працягвалася 25 хвілін, 
паведамляюць італьянс-
кія СМІ. Бакі абмеркавалі 
перспектывы пашырэн-
ня супрацоўніцтва паміж 
Беларуссю і Ватыканам.

Як зазначае прэс-
служба, пасля аўды-
енцыі ў Бенедыкта XVI 
Лукашэнка сустрэўся з 
дзяржсакратаром Ва-
тыкана кардыналам 

Тарчызіо Бертоне і сак-
ратаром па адносінах з 
дзяржавамі Даменікам 
Мамберці. 

Паводле тэлеканала 
ОНТ сустрэча зацягну-
лася да 45 хвілін. Прэзі-
дэнт запрасіў Бенедыкта 
XVI наведаць Беларусь, 
“калі на тое будзе воля 
Госпада”. “Наша сус-
трэча зацягнулася на 
доўгія гады”, — заявіў 
А.Лукашэнка. 

Пантыфік падарыў 
А.Лукашэнку сувенір-
ную манету, беларускі 
кіраўнік — вобраз Ісуса 
Хрыста, зроблены з бе-
ларускіх прыродных ма-
тэрыялаў.  

Папа рымскі 
Бенедыкт XVI прыняў 
27 красавіка ў 
Ватыкане прэзідэнта 
Беларусі Аляксандра 
Лукашэнку. 

Свіслацкі пасса-
вет (пасёлкі Свіслач і 
Дружны) мае рэкорд-
ныя для Беларусі па-
казчыкі натуральнага 
прыросту насельніцтва. 
На тэрыторыі пасёлкаў 
коль касць нараджэнняў 
у 1,67 разы перавышае 
смяротнасць.

Па выніках 2008 года 
у Свіслацкім пассавеце 
нарадзілася 154 дзіця-
ці альбо амаль 20% 
ад агульнай колькасці 
нованароджаных Пу-
хавіцкага раёну. За гэты 
ж прамежак часу на тэ-
рыторыі савета было 
зарэгістравана толькі 
92 смерці. Такім чынам 
паказчык натуральнага 
прыросту насельніцтва 
склаў 1,67 - рэкордны 
для населеных пунктаў 

Беларусі з колькас-
цю жыхароў болей за 
10000.

У Пухавіцкім раёне, 
(за выняткам Свіслачы) 
колькасць нараджэнняў 
перавысіла смяротнасць 
толькі ў Мар’інай Горцы 
(266 нараджэнняў 244 
смерці). Пры гэтым у 
2008 годзе Свіслацкім 
пассаветам зарэгістра-
вана 22,8% шлюбаў ад 
агульнай колькасці па 
раёну (144 у свіслацкім 
пассавеце 500 - у агуле 
па раёну).

Прычыны такой дэ-
маграфічнай сітуацыі 
ляжаць, з аднаго боку, 
ў “маладосці насельніц-
тва” Свіслачы і Дружна-
га. Так, сярэдні ўзрост 
жахыроў пассавета 
амаль на 6 год меньшы 
за раённы паказчык. 
Другой прычынай мож-
на назваць адносна не-
благі фінансавы стан 

сем’яў у Дружным і 
Свіслачы. Не маючы 
дастатковай колькасці 
добрых працоўных пра-
пановаў з боку раённых 
уладаў, нашыя землякі 
працаўладкоўваюцца 
ў сталіцы. Адпаведна і 
маюць неблагі ўзровень 
дахода.

Рост колькасці но-
ванароджаных і тэн-
дэнцыя апошніх год па 
“памаладжэнню” жыха-
роў пассавета стварае 
добрыя перспектывы 
для далейшага развіцця 
тэрыторыі. Па дэмагра-
фічных і інфраструктур-
ных паказніках Свіслацкі 
пассавет — адно з най-
больш выгодных месцаў 
у Мінскай вобласці для 
размяшчэння вытвор-
часцяў. 

Бэбі-бум
Свіслацкі 
пассавет мае 
рэкордную 
для Беларусі 
нараджальнасць

154 сям’і атрымалі 
віншаванні з 

нараджэнем дзіцяці ў 
2008 годзе

Сумнавядомая гісто-
рыя разбурэння палацу 
Оштарпаў у Дукоры, 
магчыма завершыцца 
ўжо сёлета. Адбудовай 
помніка мае заняцца 
фонд “Аднаўленне сяд-
зібы”.

Адным з заснаваль-
нікаў фонду выступіў 
Іван Гумоўскі, генераль-
ны дырэктар “Пухавіц-
кага Аграпрадукту”. У 
планах фонду — аднаў-
ленне флігеля, брамы, 
парка і арганізацыя ту-
рыстычнага маршрута. 
А пазней, са з’яўленнем 
дадатковых сродкаў не 

выключана і адбудова 
самога палацу.

Палац плануецца пе-
раўтварыць на камер-
цыйны аб’ект, які б пры-
цягваў турыстаў у рэгіён. 
А гарантыяй стане права 
ўласнасці на будынкі. 
Прынамсі, флігель мае 
бліжэйшымі днямі атры-
маць новага ўласніка. Ім 
стане узгаданы вышэй 
фонд альбо непасрэдна 
спадар Гумоўскі.

Гарантыяй для звы-
чайных жыхароў рэгіёна 
мае стаць заканадаўства 
якое забараняе абмя-
жоўваць доступ да агляду 
гістарычных каштоўнас-
цяў у чыёй бы ўласнасці 
апошнія не знаходзіліся.

Свіслач: 

рэгіянальны партал  

Аднаўленне 
сядзібы
Дукорскі палац 
адновіцца за 
прыватныя грошы

Arbeit macht frei

У траўні і чэрвені 
кожны беспрацоўны, які 
звярнуўся для пастаноўкі 
на ўлік мае адпрацаваць 
на “аплочваемых грамад-
скіх работах” у суме 10 
працоўных дзён. Люд-
зям прапануецца фарба-
ваць агароджы, укладаць 

тратуары і... будаваць і 
рамантаваць будынкі й 
памяшканні. Без уліку на 
наяўнасць ведаў і навы-
каў у беспрацоўнага. Такі 
падыход зафіксаваны 
пастановай № 245 Пу-
хавіцкага райвыканкаму.

Як вядома, беларус-
кія беспрацоўныя абавя-
заныя адпрацоўваць на 
грамадскіх працах пэў-
ную колькасць гадзінаў 
для атрымання дапамогі 
ў працаўладкаванні ад 
цэнтру занятасці. У боль-

шасці населеных пунк-
таў краіны гэта 2-3 дні 
на месяц па 4-5 гадзінаў 
працы. Зазвычай гра-
мадскія работы — віды 
дзейнасці якія не выма-
гаюць асаблівай кваліфі-
кацыі, але карысныя для 
грамадства. Аплата за 
такія работы зазвычай 
бывае вельмі нізкай — на 
мяжы мінімальна дазво-
ленага заканадаўствам 
мінімума.

Пухавіцкі раён выра-
шыў унесці элементы на-

ватарства ў заведзеную 
практыку — прыцягнуць 
беспрацоўных на як мага 
большы тэрмін “дарагіх 
для бюджэта” работ з 
мінімальнай аплатай за 
праробленую працу. 

Таму, з улікам пералі-
ку аб’ектаў, мы бачым 
ледзве прыхаванае жа-
данне роднага райвы-
канкаму сэканоміць на 
аплаце працы прафесій-
ных будаўнікоў і дарож-
нікаў, якія якраз такі і 
павінны удаваць, раман-

таваць, укладаць плітку і 
выстаўляць навесы. 

Логіку РВК можна 
зразумець. Пры дзіравым 
бюджэце справаздачы па 
“добраўпарадкаванню” і 
адбудове інфраструкту-
ры ніхто не адмяняў. Для 
беспрацоўных, магчыма, 
добра. Ёсць жа фраза 
“Праца вызваляе”. Толь-
кі, напісана яна была 
па-нямецку і вісела над 
уваходам у далёка не 
самае чалавекалюбнае 
месца.   

Пухавіцкі 
райвыканкам 
знайшоў танную 
працоўную сілу

Праблема халод-
ных сценаў і неякснага 
ацяплення доўгі час хва-
люе жыхароў Свіслачы. 
КУП “Жылкампаслугі-
Свіслач”  увесь гэты час 
упарта сцвярждала пра 
яе адсутнасць. Адказ на 
звароты насельніцтва 
збольшага быў такі “Вы-
вучым сітуацыю і пры 
наяўнасці сродкаў запла-
нуем работы”.

“Адпіскі” на фоне мок-
рых ці халодных сценаў 
кватэр не задавальнялі 
людзей. Некалькі жыха-
роў дома № 27 пры дапа-
мозе дэпутата Свіслацка-
га пассавета Харламавай 
Вольгі дамагліся ў 2008 
г. зімой рамонту даху і 
выплаты кампенсацыі 
з боку КУП “Жылкам-
паслугі Свіслач”. 

З новым ацяпляль-
ным сезонам праблемы 

вернуліся. І людзі з да-
моў №№ 25,27,29 і 31 
вырашылі аб’яднацца 
дзеля абароны сваіх 
інтарэсаў. Была на-
кіраваная калектыўная 
скарга ў райвыканкам 
з патрабаваннем не-
адкладна стварыць ка-

місію для вывучэння 
сітуацыі на месцы. З 
ўлікам прыняцца за-
кона “Аб абароне пра-
воў спажыўцоў паслуг 
ЖКГ” такі дакумант 
прымусіў дзейнічаць 
чыноўнікаў.

Вынік — праца 11 
лютага  ў Свіслачы ка-
місіі на чале з намесні-

кам старшыні 
П у х а в і к а г а 
в ы к а н к а м у 
ў пытаннях 
архітэктуры, будаўніц-
тва й работы жыллё-
ва-камунальнай гаспа-
даркі КУЧКО Іосіфам 
Васільевічам.

Пасля агляду ква-
тэр “заяўляльнікаў” і 
размоваў з людзямі 
спадар Кучко і кіраўнік 
КУП “Жылкампаслугі 

Свіслач” спадар Люд-
чык вымушаны былі 
прызнаць праблему 
пасёлка.  Паводле сло-
ваў пасадовых асобаў 
“Усе дамы Свіслачы 
патрабуюць цеплавой 
рэабілітацыі. Аднак… 
на гэате няма сродкаў”. 
Такі адказ не задаволіў 
людзей і яны выка-
залі намер “дапамагчы 
сваімі заявамі пошуку 
грошай”. У выніку сп. 
Кучко запэўніў людзей, 
што неўзабаве будуць 
запрошаныя спецы-
ялісты з цеплавізарамі 
дзеля вызначэння най-
больш праблемных бу-
дынкаў.  

Да гонару прад-
стаўніка райвыканкаму 
варта зазначыць, што 
сваё слова ён стрымаў. 

12 красавіка больш за 
20 кватэр у 5 дамах 
былі абследаваныце-
плавізарам, які вы-
значае ступень цепла-
праводнасці нясучых 
канструкцый (сцены, 
перакрыцці і г.д.). Усе 
абследаваныя кватэры 
мелі страты цяпла праз 
сцены й перакрыцці 
будынкаў.

Афіцыйны акт эк-
спертызы мае быць 
гатовы за месяц. Пас-
ля атрымання такога 
дакуманту КУП “Жыл-
кампаслугі Свіслач” 
вымушана будзе да 
восені вырашаць праб-
лему. Бо неналежная 
якасць сценаў стане 
нагодай каб жыхары 
“праблемных дамоў” 
ставілі пытанні няпоў-
най аплаты ацяплення 
і спагнання маральнай і 
матарыяльнай шкоды з 
камунальшчыкаў праз 
суд.

Трэба зазначы-
ць, што падобнае 
аб’яднянне людзей і 
пераход ад сваіх аса-
бістых патрабаванняў 
да абароны інтарэсаў 
ўсяго пасёлку яшчэ, 
на жаль, досыць рэд-
кая з’ява. Але нельга 
не заўважыць, што па-
добныя захады даюць 
плён.  

Цяпло Цяпло 
Вашаму
дому

Цеплавізарам ацанілі ступень 
цепластратаў у дамах Свіслачы

Праблемы Свіслацкіх будынкаў праяўляюцца ў выглядзе 
вільготных плямаў і без адмысловых прыбораў

Жыхары Свіслачы прымусілі РВК 
прызнаць наяўнасць праблемы

“Усе дамы Свіслачы патрабуюць 
цеплавой рэабілітацыі”.

Іосіф КУЧКО
намеснік старшыні Пухавікага РВК у пытаннях 

архітэктуры, будаўніцтва й работы ЖКГ

Сціплае 
свята
Сёлетняе 
адзначэнне 
Дня Перамогі 
стала адным з 
найсціплейшых 
за ўсю гісторыю 
святкаванняў у 
Свіслачы

9 траўня адбыліся 
традыцыйныя ўрачыс-
тасці з нагоды Дня Пера-
могі. Сёлета мітынгу як 
такога, можна казаць, не 
адбылося.  Людзей на ме-
рапрыемства прыйшло 
зусім мала, не гледзячы 
на выдатнае надвор’е. 
Найбольш здівіла амаль 
поўная адсутнасць 
школьнікаў са Свіслац-
кай сярэдней школы.

На сходах кінатэатра 
выступілі выконваю-
чая абавязкі старшыні 
Свіслацкага выканкаму 
і дырэктар дружненс-
кай сярэдней школы. На 
дружненскіх школьнікаў 
была ўскладзена  адказ-
насць і па арганізацыі 
святочнага канцэрту. Але 
той, на жаль, не адбыўся 
як запланавана — не пад-
везлі абсталяванне....

Аднак, нягледзячы на 
праблемы, палявая кухня 
ўсёж пачаставала пры-
сутных салдацкай ежай. А 
на Святочным канцэрце 
сваю долю апладысмен-
таў заслужана атрымалі 
вучні Свіслацкай школы 
мастацтваў ды мясцовы 
гурток самадзейнасці.

Д.Б.   

Адмоўнае сальда знешняга 
гандлю таварамі і паслугамі 
Беларусі ў першым квартале 
2009 года вырасла ў 6,6 разу 
ў параўнанні з першым квар-
талам 2008 года і дасягнула 1 

млрд. 445 млн. до-
лараў. Такія даныя 

апублікаваў Нацыянальны 
банк.

Пры гэтым адмоўнае саль-
да знешняга гандлю таварамі 
склала 1 млрд. 780 млн. дола-
раў (у 2,7 разу больш). Сальда 
знешняга гандлю паслугамі 
было станоўчым — 335 млн. 

долараў (на 23% менш). Па-
водле афіцыйнага прагнозу, 

у 2009 годзе ад-
моўнае саль-

да павінна 

скласці 1.470—1.500 млн. 
долараў. 

Знешнегандлёвы абарот 
тавараў і паслуг за тры ме-
сяцы гэтага года знізіўся на 
38,7% да 11 млрд. 123,2 млн. 
долараў. У тым ліку экспарт 
склаў 4 млрд. 489,1 млн. до-
лараў (на 46% менш), імпарт 
— 6 млрд. 284,1 млн. долараў 
(на 31,6% менш). 

Знешнегандлёвы абарот 
тавараў скараціўся на 40,2% 
да 10 млрд. 11 млн. долараў, 
у тым ліку экспарт — на 48,9% 
да 4 млрд. 115,5 млн., імпарт 
— на 32,2% да 5 млрд. 895,5 
млн. долараў. 

Знешнегандлёвы абарот 
паслуг паменшыўся на 21,1% 
да 1 млрд. 112,2 млн. дола-
раў. Экспарт — на 21,5% да 
723,6 млн., імпарт — на 20,2% 
да 388,6 млн. долараў.

БелаПАН

Жывем у доўг
Адмоўнае сальда знешняга гандлю таварамі і 
паслугамі Беларусі ў першым квартале 2009 
года вырасла ў 6,6 раз

Беларусь 
значна 
знізіла продажы 
тавараў і паслуг 
за мяжу, што вядзе 
да адтоку валюты з краіны

У Празе падпіса-
ныя дакуманты па за-
снаванню анансаванай 
ініцыятывы ЕС “Усход-
няе партнёрства” па 
развіццю узаемадзеян-
ня і дапамозе краінам-
суседзям Еўрапейскага 
Саюза. У якасці паў-
напраўных сябраў у 
ініцыятыву прынятыя 
Арменія, Азербайджан, 
Беларусь, Грузія, Мал-
дова і Украіна. 

“Усходняе парт-
нёрства” ўтвараецца 
як сумесная праграма 
дзяржаў ЕС і іх усходне-
еўрапейскіх партнёраў, 
асноўнай мэтай якога 

з’яўляецца стварэнне 
неабходных умоў для 
паскарэння палітычнай 
асацыяцыі і далейшай 
эканамічнай інтэгра-
цыі. У сувязі з гэтым 
“Усходняе партнёрс-
тва” будзе накіравана 
на падтрымку палі-
тычных і сацыяльна-
эканамічных рэформ 
у дзяржавах-партнё-
рах і садзейнічанне іх 
збліжэнню з Еўрапей-
скім саюзам.

Ініцыятыва будзе ба-
завацца на прыхільнасці 
да асноватворных каш-
тоўнасцей, уключаючы 
дэмакратыю, вяршэнства 

законаў і павагу правоў 
чалавека і асноўных сва-
бод, а таксама да прын-
цыпаў міжнароднага 
права, рынкавай экано-
мікі, устойлівага развіцця 
і эфектыўнага кіравання. 
“Усходняе партнёрства” 
будзе развівацца пара-
лельна з двухбаковым 
супрацоўніцтвам паміж 
ЕС і трэцімі краінамі.

“Усходняе партнёрс-
тва” мае садзейнічаць 
эфектыўнаму кіраванню, 

у тым ліку ў фінансавым 
сектары, актывізацыі 
рэгіянальнага развіцця 
і сацыяльнай згуртава-
насці і скарачэнню са-
цыяльна-эканамічнай 
няроўнасці. Тым самым 
“Усходняе партнёрства” 
дапоўніць макраэкана-
мічную дапамогу, якая 
прадастаўляецца па лініі 
адпаведных міжнарод-
ных інструментаў.

Беларусь са свайго 
боку разлічвае, што ўд-

зел ва “Усходнім пар-
тнёрстве” паскорыць 
зняцце абмежаванняў 
у гандлі з Еўрасаюзам. 
Аб гэтым заявіў жур-
налістам першы намес-
нік прэм’ер-міністра 
Беларусі Уладзімір Ся-
машка, падводзячы вы-
нікі Пражскага саміту.

Першы віцэ прэм’ер 
таксама зазначыў, што 
Беларусь у праграме 
цікавіць, перш за ўсё, 
з’яўленне новых магчы-
масцей для нарошчван-
ня экспарту, прыцяг-
нення інвестыцый у 
беларускую эканоміку, 
больш актыўнае выка-
рыстанне транзітнага 
патэнцыялу, а таксама 
спрашчэнне візавага 
рэжыму з краінамі ЕС.

БелТА  

Партнёры з Еўропай
Беларусь афіцыйна прынятая як 
краніа-удзельнік праграмы ЕС 
“Усходняе партнёрства”

Адной з асноўных задач праграмы ёсць набліжэнне 
палітычных і эканомічных нормаў краінаў-удзельніц да 

стандартаў Еўрапейскага Саюза 

Беларусь правядзе ў чэр-
вені 2009 года нацыянальную 
выставу ў сталіцы Польшчы 
Варшаве.

 Мэта выставы — як мага 
шырэйшае прадстаўленне куль-
турнага, турыстычнага і інвес-
тыцыйнага патэнцыяла нашай 
краіны. Палякам, сярод іншага, 
плануецца прадэманстрава-
ць узоры прадукцыі айчыных 
прадпрыместваў, а таксама 
шэраг рэгіянальных інвесты-
цыйных прапаноў, якія могуць 
зацікавіць польскі бок.

Для гэтых мэт распарад-
жэннем прэм’ер-міністра 
Беларусі Сяргея Сідорскага 
створаны арганізацыйны ка-
мітэт. 

Наша краіна 
пачынае кампанію па 
папулярызацыі брэнда 
“Беларусь”

Пакажам 
лепшае

РУП “Навукова прак-
тычны цэнтр па механіза-
цыі сельскай гаспадаркі 
НАН Беларусі” завяршае 
пусканаладачныя работы 
па ўводу у эксплуатацыю 
сістэмы цеплазабеспя-
чэння будынку без выка-
рыстання прамысловых 
крыніц энэргіі. Гаворка 
ідзе пра пуск “цеплаво-
га насоса”. Гэта першая 
падобная прылада, якая 
будзе прамыслова экс-
плуатавацца на тэрыто-
рыі Мінскай вобласці.

Цеплавы  насос 
мантуецца ў механіч-
ных майстэрнях «Экс-
перыментальнай базы 
Зазер’е» — дачэрняга 
прадпрыемства РУП 
«НПЦ НАН Беларусі па 
механізацыі сельскай 
гаспадаркі».

Асаблівасць пры-
лады — збор цеплавой 
энергіі й акумуляванне 
яе у глыбіных слаях зям-
лі (глыбіня блізу 40-60 
м.). Такая  сістэма даз-
валяе улетку атрымлі-
ваць цяпло і, у перспек-

тыве электраэнергію за 
кошт сонечных промняў 
а ўзімку карыстацца 
назапашанай цеплавой 
энергіяй зямлі. Такім 
чынам будынак сама-
забяспечвае сабе гара-
чай вадой для патрэбаў 
абагрэву і бытавога 
карыстання. Перавага 
падобных механізмаў - 
магчымасць атрымання 
да 4-6 кілават цеплавой 
энэргіі на кожны кілават 

затрачаны на працу ме-
ханізмаў.

Першы экземпляр 
прылады будзе ўкам-
плектаваны досыць 
вялікім кантрольна-
вымяральным комп-
лексам, які дазваляе 
збіраць інфармацыю па 
больш чым 50 парамет-

рах працы. А сабраныя 
дадзеныя маюць быць 
скарыстаныя для ацэнкі 
эфектыўнасці шырокага 
выкарсыстання цепла-
вых насосаў у сельска-
гаспадарчых прадпры-
емствах.

Свіслач: 

Рэгіянальны партал  

НАМ ПА ДАРОЗЕНАМ ПА ДАРОЗЕ

ЗЯЛЁНЫЯ ТЭХНАЛОГІІЗЯЛЁНЫЯ ТЭХНАЛОГІІ

ТАКІ
ВЫПАДАК 

БЫВАЕ

ТОЛЬКІ РТ

МЫ НЕ ПЛАЦІМНЕ ПЛАЦІМ ГРОШЫ — МЫ ДАЕМ СЛОВА!СЛОВА!

Любіш праўду? 
Прагнеш справядлівасці? 
Маеш што сказаць іншым?

Чытай, пішы, працуй з намі. 
Твае лісты чакаем на:

sviesnik@gmail.comsviesnik@gmail.com

Энэргія з зямлі
Ў Зазер’е усталяваны цеплавы насос — 
прылада, якая дазваляе абыйсціся 
без знешніх крыніц  ацяплення

ПРЫЦЫП РАБОТЫ ЦЕПЛАВОГА НАСОСА

1. Тепланосьбіт праходзіць па трубапроваду (да прыкладу 
пад зямлёю) і награецца на некалькі градусаў. Нагрэты 
носьбіт патрабпляе ва ўнутраны контур насоса.
2. Унутраны контур запоўнены хладагентам, які мае вельмі 
нізкую чэмпературу кіпення. Хладагент крыху награецца, 
праходзіць праз выпаральнік і пераўтвараецца на газу. 
Гэта адбываецца пры нізкім ціске і нізкай тэмпературы
3. З выпаральніка хладагент патрапляе да кампрэсара дзе 
ён сціскаецца. Ягонае тэмпература падвышаецца.
4. Ужо гарачы хладагент патрапляе ў другі цеплаабменнік 
(кандэнсатар), дзе перадае сваё цяпло цепланосьбіту 
сістэмы ацяплення (вада ў трубах, напрыклад). Сам хла-
дагент ахалодваецца й пераходзіць у вадкі стан. А нагрэты 
цепланосьбіт падаецца ў сістэму ацяплення.
5. Пры праходжанні хладагента праз рэдукцыйны клапан 
ціск паніжаецца і хладагент ізноўку патрапляе да выпа-
ральніка. Такім чынам цыкл паўтараецца нанова.
Такім чынам у халодны час цеплавыя насосы выкарыс-
тоўваюцца для абагрэва памяшканняў а ў цёплую пару 
могуць выкарыстоўвацца для ахалоджвання (бо ў любым 
разе яны “закачваюць” цяпло ў зямлю. Прынцып работы 
насоса такі ж як і ў звычайнай бытавой лядоўні. Фактычна 
гэта і ёсць лядоўня, якая прадстаўляе з сабе машыну 
Карно, што працуе ў “адваротным напрамку”.

Выкарыстанне цеплавога насоса 
дазваляе цалкам адмовіцца  ад 
цэнтральнага ацяплення

ТАКІ 
ВЫПАДАК 

БЫВАЕ 

ТОЛЬКІ РАЗ!

Мінулы год у Свіслачы й 
Дружным прайшоў пад зна-
кам барацьбы людзей супраць 
пабудовы завода па вырабу 
хімічных сродкаў абароны 
раслін ЗАТ “Август-Бел”.

Нежаданне мірыцца з хіміч-
най вытворчасцю пад бокам 
дэманстравалася і на масавых 
акцыях і на шматлікіх схо-
дах. Да і звароты грамадзя-
наў таксама рабілі ўраджанне 
колькасцю падпісаўшыхся. 
Чаго варты хаця б факт под-
пісу амаль траціны дарослага 
насельніцтвса пад зваротам 
у Савет Міністраў Рэспублікі 
Беларусь.

Напачатку супарцьстаяння 
на баку жыхароў, здавалася, 
было ўсё: і заключэнне НАН 
Беларусі і парушэнні пры 
адводзе зямлі і “непарадак” 
у дакументацыі самога ЗАТ 
“Август-Бел”.  Аднак, чым да-
лей развіваліся падзеі, тым ці-
кавей станавілася. Напачатку 
мяняе свой пункт гледжання 
Акадэмія Навук, пасля “неус-
тупчывых жыхароў” спрабуе 
пераканаць унушальная дэле-
гацыя чыноўнікаў найвышэй-
шага ўзроўню. Калі гэтыя за-
хады не дапамаглі — пачаліся 
амаль адкрытыя рэпрэсіі суп-
раць актывістаў. У ход пайшло 
усё: ад банальнага запужван-
ня да “звальненняў з працы па 
ўласнаму жаданню”.

А інфармацыя па будаўніц-
тву завода патрапіла пад грыф 
“для службовага выкарыстан-
ня”. 

Нягледзячы на гэтае, былі 
і перамогі. Сярод асноўнай 
можна назваць часовае пыр-
пыненне будаўніцтва завода. 
Другое, хоць і не відавочнае 
— ЗАТ “Август-Бел” вымуша-
ны хоць часткова думаць пра 
ачыстныя збудаванні. Прынам-
сі, акрамя “печкі па спальван-
ню адыходаў” піцерскай фірмы 
“Турмалін”, у праецке завода 
з’явілася інфармацыя пра сіс-
тэму фільтрацыі сцёкавых во-
даў. А кіраўніцтва расійскага 
інвестара пачало крыху задум-
вацца пра свой імідж.

Сярод няўдач можна назва-
ць сам факт аднаўлення бу-
даўнічых работ  на пляцоўцы 
хімзавода а таксама палітыч-
ную памылку на апошніх пар-
ламенцкіх выбарах: ніхто так і 
не здолеў скарыстаць згурта-
ванасць і высокую мабілізацыю 
жыхароў. Не праведзена ні доб-
рай кампаніі па прасоўванню 
свайго кандыдата (высоўванне 
прадстаўніка АДС Салдаценка 
— хутчэй стала смешнай не-
дарэчнасцю, чым апраўданым 
крокам) ні кампаніі па “аргані-
заванаму непрыходу” да вы-
барчых участкаў.

Менавіта поспех уладаў 

Нягледзячы на пратэсты жыхароў ЗАТ “Август-
Бел” завяршае будаўніцтва свайго завода. 
Пытанні датычныя бяспекі жыцця побач 
з прадпрыемствам застаюцца адкрытымі.

БудоўляБудоўля 
“з душком”“з душком”

Жыхарам Свіслачы і Дружнага неаднаразова літаральна з боем 
даводзілася атрымліваць інфармацыю датычна будаўніцтва 

небяспечнага прадпрымества побач з іх дамамі. Працяг на стар. 10

Асноўным аргумантам 
праціўнікаў будаўніцтва за-
вода па вырабу хімічных 
сродкаў абароны раслін ЗАТ 
“Август-Бел” ёсць недастат-
ковая ўвага пытанням аховы 
навакольнага асяроддзя і, ад-
паведна, небяспека для жыха-
роў Свіслачы і Дружнага. 

З набліжэннем часу запус-
ка завода ў эксплуатацыю, а 
таксама з актывізацыяй пра-
тэстаў жыхароў кіраўніцтва 
Августа пачало сваю агіта-
цыйную кампанію. Адным з 
этапаў кампаніі стала пуб-
лікацыя на партале TUT.BY 
разгорнутага артыкула пра 
сітуацыю вакол будаўніцтва. 
У матарыяле ўзгаданая частка 
аргумантаў актывістаў пра-
тэстаў і дадзена слова друго-
му боку. Інтарэсы і пазіцыю 

“Августа” агучваў намеснік 
дырэктара прадпрыемства па 
агульных пытаннях Сяргей 
Багданаў.

Спадар Багданаў рабіў 
усё магчымае каб пакінуць у 
карэспандэнтаў уражанне пра 
“поўную адкрытасць” фірмы. 
Вынікам стала нізка фотаз-
дымкаў будаўнічай пляцоўкі 
з апісаннем. Так, намеснік 
дырэктара “Августа” актыў-
на фатаграфаваўся на фоне 
фільтраў ачыстных збуда-
ванняў фірмы “Трайдзяніс”. 
Асабліва моцнае ўражанне 
пра “сацыяльную адказнасць” 
“Август-Бел” узнікла пасля 

прагляду панарамнага здым-
ку пляцоўкі фільтраў.

Падача фактаў “другім па 
рангу” чалавекам ЗАТ “Ав-
густ-Бел” схіляла да думкі, 
што расійскі інвестар на фоне 
грамадскіх пратэстаў выра-
шыў збудаваць “узорнае прад-
прымества”. Фота спадара 
Багданава на фоне досыць вя-
лікіх ёмістасцяў з лога фірмы 
Traidenis  і апсіанне што гэта 
цуда-фільтры пакідае вялікае 
ўражанне. 

Аднак настрой мяняецца 
калі пазнаёмішся са зместам 
афіцыйнага сайта кампаніі 
Traidenis з Літоўскай рэспуб-
лікі. Справа ў тым, што фірма 
Traidenis спецыялізуецца на 
вырабе сапраўды добрых філь-
траў і ачыстных збудаванняў 
для:

1. Бытавых сцёкаў (каналі-
зацыйных вод)

2. Сістэм ачтыкі ліўневых 
сцёкаў ад нафтапрадуктаў на 
аўтатрасах, запраўках, СТА і 
г.д.

Папраўдзе на старонцы 
партнераў Traidenis ёсць ін-
фармацыя, што фірма можа 
вырабляць таксама 

3.     Сістэмы ачысткі водаў 
у жылых кварталах і на пра-
мысловых прадпрыемствах 
АКРАМЯ прадпрыместваў 
хімічнай прамысловасці.За 
асноўную тэхналогію актыў-
най ачытскі Traidenis выка-
рыстоўвае біялагічны метад 
(адмысловыя бактэрыі і пас-
ля 10% расчынам шчолачы 
натрыю). Школьнага курса 
хіміі і біялогіі дастаткова каб 
зразумець што большасць 
гербіцыдаў і пестыцыдаў як і 
хімічныя формы для іх выра-
бу НЕ знішчаюцца бактэрыямі 
і шчолаччу натрыю.

Дык на фоне якіх фільтраў 
пазіраваў спадар Багданаў. 

Адказ на пытанне дае афіцый-
ны сайт Traidenis. На першым 
здымку – нейкі “фільтр” на 
пляцоўцы Августа а на другім 
– схема … НАФТАВАГА СЕПА-
РАТАРА для паверхнастных 
сцёкавых водаў. У апісанні  
даецца прызначэнне: “Ачыт-
ска сцёкавых водаў ад нафта-
прадуктаў з аўтамагістраляў, 
стаянак, вуліц, прадпрымест-
ваў”. Нават пададзена схема 
размяшчэнне групы сепара-
тараў на стаянцы.

І на той жа старонцы па-
пярэджанне тлустым шрыфтам:

СТРОГА ЗАБАРАНЯЕЦЦА:
… Загружаць у сістэму 

хімічныя рэчывы калі праход 
іх субстанцый далей 
у сцёкавыя воды не 

Август 
памыліўся?

Прэзентацыя ЗАТ “Август-Бел” 
ачыстных збудаванняў выклікае 
больш пытанняў чым дае адказаў

Зверху: Намеснік дырэктара ЗАТ “Август-Бел” на фоне ачыстных 
фільтраў фірмы Traidenis.
Ніжэй: Схема асноўннага (і найбольш падобнага на верхнюю выяву) 
вырабу кампаніі Traidenis — нафтавага сепаратара.

Ніжэй: Усталяванне работніка-
мі Traidenis фільтра сцёкавых 
водаў разлічанага на эксплуа-
тацыю на чатырма катэджамі 
(сем’ямі).

Працяг на стар. 10

Намеснік дырэктара 
ЗАТ “Август-Бел” даў 
сфатаграфаваць 
фільтры ачыстной 
сістэмы але не сказаў 
пра іх прызначэнне.

прадугладжваецца прызначэн-
нем..

Так што? Атрымліваецца, 
“Август-Бел” ставіць нафтавыя 
сепаратары якія сапраўды цу-
доўна ачысцяць сцёкі з пляцоўкі 
прадпрыемства ад нафтапра-
дуктаў і прапусцяць іншыя, знач-
на больш небяспечныя, хімічныя 
злучэнні?

Другім насцярожваючым 
фактарам ёсць памеры філть-
раў на пляцоўцы “Августа”. Для 
параўнання падаецца яшчэ ад-
зін здымак з афіцыйнага сайта 
Traidenis. На ім паказаная ўста-
ноўка фільтра для 4-х катэджаў. 
Розніца ў памерах аргэгата для 
хімічнага завода 1-й ступені не-
бяспекі і фільтрам сцёкаў чаты-
рох катэджаў складае не адсоткі 
а разы. Няўжо аб’ёмы сцёкаў 
ад завода “Август-Бел” будуць 
у разы меньшымі за сцёкі з не-
калькіх сядзібаў?

Папраўдзе, на сайце вы-
рабніка фільтраў ёсць інфар-

мацыя пра тое, што фірма 
Traidenis можа распрацаваць 
ачыстныя збудаванні паводле 
спецыфікацый замоўцы. Ад-
нак, адначасова, нідзе не ўка-
зана што Traidenis вырабляе 
ці можа вырабляць ачыстныя 
для хімічнай прамысловасці.

І, уважліва паглядзеўшы 
спіс кліентаў можна перака-
нацца што прадпрыемствы з 
узроўнем небяспекі большым 
за 2 (паводле дзеючай бела-
рускай класіфікацыі) чамусці 
дасюль НЕ замаўлялі фільтры 
ў літоўскага вырабніка.

Пасля занёмства са спе-
цыфікацыямі фільтраў і ар-
гумантамі ЗАТ “Август-Бел” 
ствараецца ўражанне, што 
спадар Багданаў, мякка ка-
жучы лукавіў і ЗРАБІЎ ПА-
МЫЛКУ, даўшы карэспан-
дэнту сфатаграфаваць лога 
вырабніка.  Хочацца верыць 
што гэтае ўражанне не адпа-
вядае рэчаіснасці. Аднак, пе-

раконлівых аргумантаў з боку 
“Августа” пакуль няма.

Але, калі яны раптам 
з’явяцца і будуць дасланыя 
на адрас нашага выдання, то, 
бясспэчна будуць апублікава-
ныя.

А пакуль, на падставе па-
дадзенай інфармацыі, у знач-
най часткі жыхароў Свіслачы 
і Дружнага складаецца ўра-
жанне што кіраўніцтва ЗАТ 
“Август-Бел” альбо не вало-
дае сітуацыяй альбо чарговы 
раз уводзіць у зман жыхароў.
 .

Август 
памыліўся?

Палітычная 
справа
Пытанне “Август-
Бел” у плане 
дзеянняў абласной 
дэмакратычнай 
кааліцыі.

Мінская абласная кааліцыя 
аб’яднаных дэмакратычных 
сіл зацвердзіла план дзеянняў 
на 2009 год. У плане, сярод 
іншых мерапрыемстваў, адвед-
зена месца і пратэстам супраць 
будаўніцтва завода па выра-
бу хімічных сродкаў абароны 
раслін ЗАТ “Август-Бел”.

Праграму журналістам ка-
ментаваў актывіст партыі ка-
мунстаў Сяргей Абразоўскі, які 
пражывае ў Свіслачы і, з нядаў-
няга часу з’яўляецца сукаар-
дынатарам абласной кааліцыі 
АДС. Паводле словаў спадара 
Сяргея, апаненты існаму рэжы-
му кіравання краінай маюць 
намер рабіць акцэнты не на 
палітычнай барацьбе а на са-
цыяльных праблемах жыхароў 
Мінскай вобласці.

У прыватнасці ён зазначыў, 
што “Мы маем намер дабівацца 
будаўніцтва паліклінікі ў Салі-
горску, пратставаць супраць 
будаўніцтва ў пасёлку Дружны 
Пухавіцкага раёна заводу па 
вырабу пестыцыдаў, настой-
ваць на правядзенні дэпутатамі 
мясцовых саветаў справазда-
чаў перад выбаршчыкамі...”

У агуле, перашая версія 
праграмы налічвае пералік з 14 
тэмаў, якія мусяць быць ска-
рыстаныя ў працы акывістаў 
партый, што ўваходзяць у АДС. 
Аднак, як падкрэсліваюць уд-
зельнікі сходу па 
абмеркаванню 
планаў, дадзе-
ны пералік не 
ёсць канчат-
ковым і можа 
быць з часам 
з м е н е -
ны. 

Сяргей Абразоўскі лічыць што 
АДС пераможа “Август”.

на у палітычнай кампаніі па 
выбарам дэпутата Палаты 
прадстаўнікоў, магчыма і стаў 
“стартавым свістком” для ЗАТ 
“Август-Бел”. Праз 4 дні пасля 
абвяшчэння вынікаў выбараў 
будаўнічыя работы на пляцоў-
цы прадпрыемства (якія раней 
ішлі досыць марудна) пайшлі 
поўным ходам.

Нервознасць Пухавіцкага 
РВК, якая праявілася падчас 
разгляду судовага іска жыхаркі 
Дружнага Анастасіі Рысявец да 
мясцовых уладаў, перанос даты 
ўвода прадпрыемства ў эксплу-
атацыю, спробы змяніць стар-
шыню пасавета сведчаць пра 
тое, што не ўсё яшчэ згублена. 

Нават, нягледзячы на задэк-
лараваную вялікую колькасць 
сродкаў, укладзеных у пабудову 
завода.

Пытанне у настроі жыхароў 
і іх арганізаванасці. У разе вы-
карыстання праблемы толькі 
як спосаба “раскруткі” таго ці 
іншага палітычнага лідара, як 
было ў выпадку з Салдаценкам, 
справу можна лічыць прайгра-
най. Але ў разе, калі пратэсты, 
як у выпадку з іскам Анастасіі 
Рысявец будуць скіраваныя на 
вынік ці прынамсі на адкры-
тасць інфармацыі — усё ж такі 
рэальна дасягнуць поспеху.

Як будзе ў рэальнасці — час 
пакажа.  

Будоўля “з душком”

Анастасія Рысявец прымусіла 
сваім іскам істотна пахвалявацца 
раённых чыноўнікаў. І, магчыма, 

прымусіць яшчэ не раз

Заканчэнне, пачатак на стар. 8

Заканчэнне, пачатак на стар. 9

Завод будуецца, хоць даты ягонай 
здачы ўжо двойчы пераносіліся. 

Цьвярозасць —Цьвярозасць — 
норма жыцця
На фоне барацьбы з п’янствам у Свіслачы 
квітнее фірмовая крама па продажу “чарніл”

Красамоўнае напаўненне 
прылаўка крамы сведчыць пра яе 

(крамы) сацыяльную важнасць

Барацьба з п’янтвам стала 
адным з прыярытэтаў дзяржаў-
най палітыкі. Гэтаму пытанню 
прысвечана дырэктыва прэзідэ-
нта, процьма інструкцый, зага-
даў і іншых дакумантаў.

У той жа час дзейнічае іншая 
праграма — развіцця малых на-
селеных пунктаў. У межах дру-
гой праграмы прадугледжана 
развіццё інфраструктуры малых 
паселішчаў. Каб выканаць абед-
зьве праграмы Пухавіцкі райвы-
канкам пайшоў нетрадыцыйным 
шляхам.

Больш як 4 гады таму ў 
Свіслачы адкрылася сацыяльна 
арыентаваная крама. Засноўнік 
гандлёвай кропкі — Пухавікі 
харчавы камбінат. У асарты-
менце маюць быць крупы, соль, 
мука, макаронныя вырабы ды 
іншыя не меньш патрэбныя та-
вары. Сярод іншага крама мае 
прадаваць “Прадукцыю Пухавік-
кага харчовага камбіната: віна, 
безалкагольныя напоі”. Спіс до-
сыць традыцыйны.

Аднак ад моманту адкрыц-
ця і па сёння увесь асартымент 
абмяжоўваецца... 2-3 відамі 
танных пладова-ягадных вінаў. 
Таго, што ў простым народзе 
мае назву “чарніла”.

Натуральна, што крама хутка 
займела досыць спецыфічнае 
кола сталых пакупнікоў. А яшчэ 
больш яе папулярнасць падвы-
сіла новая паслуга: прыём шкла-
тары з выдачай замест грошай 
той жа фірмовай прадукцыі Пу-
хавіцкіх харчавікоў — моцных 
пладова ягадных напояў. 

Неаднаразовыя скаргі жы-
хароў натыкаліся на глухую 
сцену непаразумення раён-

ных чыноўнікаў: крама мае са-
цыяльную скіраванасць і зачы-
няць яе ніхто не збіраецца.

Што ж сацыяльнага ў такім 
гандлёвым аб’екце. Паспрабу-
ем яшчэ раз звярнуць увагу на 
асартыментны пералік тавараў. 
І тут нас чакае сапраўдная не-
чаканасць. Дакумант з такой 
назвай, як і патрэбна па закону 
вісіць на сцяне. Прысутнічае на-
ват пералік тавараў. Дакумант 
завераны пячаткай выканкаму 
і подпісам намесніцы старшыні 
па эканамічных пытаннях спада-
рыні Кірыенка. Ёсць толькі адно 
у графе “колькасць” няма нічога. 
Ні 0 ні адзінкі — пустое месца. 

Даруйце, але такі дакумант 
ёсць парушэннем усіх магчымых 
інструкцый і сведчаннем як най-
меней адміністрацыйнага пра-
вапарушэння а максімум крымі-
нальнага злачынства. Фактычна 
пячаткай Раённага выканаўчага 
камітэта быў завераны ПУСТЫ 
дакумант. І любы можа ўпісаць 
туды што захоча. 

Не задача журналіста вызна-
чаць хто вінаваты. Але, на маю 
думку ёсць толькі 2 варыянта:

1. Работнікі зарчакамбі-
ната пайшлі на падлог, 
падманам прымусіўшы 
н а м е с н і ц у 
с т а р ш ы н і 
выканкаму 
з а в е р ы ц ь 

“пустую старонку”.
2. Спадарыня Кі-

рыенка СВЯДОМА за-
верыла “пустышку”.

Трэці варыянт на 
думку не прыходзіць. 
А адзінай сувяззю з 
сацыяльнай скірава-
насцю прыгадваецца 
стары анекдот:

“1985 г. Тэлегра-
ма ў Маскву з глухо-
га сібірскага гораду: 
“Срочно пришлите 
состав спирта — на-
род отрезвел и спра-
шивает куда дели 
Царя-Батюшку” 

ФК “Рудзенск” пасля пе-
рамогі ў чэмпіянаце Мінскай 
вобласці паспяхова прайшоў 
ліцэнзаванне й быў заяўлены ў ІІ 
лігу нацыянальнага першынства. 
Пачатак чэмпіянату стаў крыху 
ніякаватым для каманды: гульня 
з Віцебскім “Мясакамбінатам” 
была перанесена на больш позь-
ні тэрмін.

Затое на першую хатнюю 
сустрэчу прыбылі трэнер на-
цыянальнай зборнай Беларусі 
Берндт Штанге і старшыня рай-
выканкаму спадар Караленя. 
Супернік – адзін з патэнцыйных 
фаварытаў чэмпіянату ІІ лігі 
– “ФК “Маладзечна”. Клуб мае 
даўнія традыцыі. У 90-х гадох 
“Маладзечна” стабільна фініша-

ваў у першай 
палове тур-
нірнай таблі-

цы вы-

шэйшай лігі. І спад у гульні 
каманды апошніх год большасць 
экспертаў называе часовым.

Нягледзячы на статус супер-
ніка і дэбютную гульню, матч 
скончыўся перамогай Рудзенска 
з лікам 2:1. Галы ў складзе Руд-
зенска забілі Дзяніс Шэнгірэй 
і Аляксандар Карпіевіч. Госці 
адно толькі здолелі рэалізаваць 
пенальці, прызначанаы на апош-
няй хвіліне гульні. 

Другі матч першынства ка-
манда праводзіла на выездзе 
з не меней вядомым суперні-
кам — “Зоркай БДУ” з Мінска. І 
тым больш прыемным стаў вы-
нік: ізноў перамога з лікам 2:1.

Пасля трох тураў “Рудзенск” 
з шасцю пунктамі займае 2-і 
радок у турнірнай табліцы і мае 
1 гульню у запасе. Розніца забі-
тых-прапушчаных мячоў 4-2. 

Прычыны добрага стар-
ту, паводле галоўнага трэнера 
каманды Івана Барташэвіча ў 
добрай перадсезоннай падрых-
тоўцы і граматнай селекцыйнай 
рабоце. “Да чэмпіянату каман-
да падыйшла ў добрай фізічнай 
форме. Гэтае адзначыў і галоўны 
трэнер нацыянальнай зборнай  
Бернд Штанге, які назіраў за 
гульнёю” – падзяліўся ўражан-
нямі трэнер “Рудзенска”. 

Што да селекцыйнай рабо-
ты, то са снежня на прагляд-
зе ў клубе пабывала больш 
за 80 футбалістаў, якія мелі 
узмацніць касцяк каманды з 
мясцовых футбалістаў. Ся-
род сталых гульцоў “Рудзен-

ска” трэнер 
адзначыў Ра-
ман Шчарбіна, 
Сяргей Місків, 
Дзмітры Ша-
лудзька, Валер 
Катайкін, Та-
рас Шамшо-
рык, Аляксей 
Хадневіч. Што 
да карысных 
н а б ы т  к а ў , 
то ўзмацнілі 
гульню клуба 
Сяргей Зіневіч, 
Міхал Шуц-
кі, Аляксандр 
Тарлікаўский, Дзмітры Талка-
чоў, Яўген Мінінкаў і брамнік 
Уладзімір Юркевіч.

Галоўнай праблемай у вы-
ступах каманды, на думку, 
трэнера ёсць тэхніка абыход-
жання з мячом. Аднак спадар 
Барташэвіч мае намер бліжэй-
шым часам палепшыць сітуа-
цыю.

Нягледзячы на самакрытыку 
трэнера, ФК “Рудзенск” мае усе 
шанцы стаць адным з адкрыц-
цяў першынства ІІ лігі Чэмпіяна-
ту Беларусі. І ў разе узмацнення 
гульні, зможа прэтэндаваць на 
выхад у першую лігу. Галоўнае, 
каб у спонсараў клуба ва ўмовах 
крызы знаходзіліся рэсурсы для 
падтрымкі выступаў каманды і 
развіцця інфраструктуры.

Асноўным спонсарам ФК 
“Рудзенск” з’яўляецца аднай-
меннае ААТ, якое спецыялізуеца 
на будаўніцтве. У лік спонсараў 

таксама ўвайшоў і Пухавіцкі 
выканкам. Гэта датычна фінан-
савага боку. Што да кадравага 
пытання, то ўжо сёння пры ФК 
“Рудзенск” працуе 4 групы мала-
дых футбалістаў дзе займаюцца 
дзеці й падлеткі Дружнага, Руд-
зенска і Мар’інай Горкі. Сёлета 
пачынаецца будаўніцтва фут-
больнага поля ў Дружным. 

Такія пачынанні пакідаюць 
надзею на сталае развіццё на-
шага футбола і радасьць спа-
гадачам ад поспехаў любімай 
каманды. 

Графік наступных гульняў ФК 
“Рудзенск”:

17 траўня
ФК Рудзенск — Вертыкаль

24 траўня
Клечэск — ФК Рудзенск

30 траўня
Нёман — ФК Рудзенск

7 чэрвеня
ФК Рудзенск — Слуцкцукар 

 М Каманда Г В Н П М П

1 Асіповічы (Асіповічы) 3 3 0 0 7-2 9

2 Рудзенск (Рудзенск) 2 2 0 0 4-2 6
3 Гарадзея (Гарадзея) 3 1 2 0 4-2 5

4 Орша (Орша) 3 1 2 0 3-2 5

5 Мясакамбінат (Віцебск) 2 1 1 0 7-3 4

6 Зорка-БДУ (Мінск) 3 1 1 1 4-3 4

7 Вертыкаль (Калінкавічы) 3 1 1 1 2-2 4

8 Клечаск (Клецак) 3 1 1 1 2-3 4

9 Жлобін (Жлобін) 3 1 1 1 3-5 4

10 Маладзечна (Маладзечна) 3 1 0 2 5-4 3

11 Нёман (Масты) 3 0 2 1 2-3 2

12 Лівадзія (Дзержынск) 3 0 2 1 1-2 2

13 Бяроза (Бяроза) 3 0 1 2 3-5 1

14 Слуцкцукар (Слуцак) 3 0 0 3 4-13 0

Стаем 
лідарамілідарамі

Дэбютант ІІ лігі чэмпіянату Беларусі 
па футболу ФК “Рудзенск” праз 
перамогі ў фаварытаў замацоўваецца 
ў першых радках турнірнай табліцы

Інфармацыйна-аналітычнае выданне пасёлкаў Дружны і Свіслач № 1(2), травень 2009 года.
Выходзіць не радзей 1 раза на месяц
Рэдактар: Канстанцін Фёдаравіч Мелевіч
е-mail рэдакцыі: sviesnik@gmail.com
Рэдакцыя можа не падзяляць пункт гледжання аўтараў артыкулаў і друкуе як матарыялы для 
дыскусіі. Адказнасць за дакладнасць выкладзеных у артыкулах фактаў нясуць аўтары.
Падпісана ў друк: 11.05.2009 г.
Аддрукавана на капіравальным апараце рэдактара. Распаўсюджваецца бесплатна.

Турнірнае становішча Чэмпіянату Беларусі ў ІІ лізе


